
Inatsisartuni ilaasortaq Jess Svane, Siumut 
Inatsisartut 
/MAANI 
 

   
 

  
  
  
 

Qasigiannguani tunitsiveqartitsineq pillugu § 37 naapertorlugu apeqqutigine-
qartup nr. 2015-283-ip akineqarnera 

 

Inatsisartut suleriaasianni § 37, imm. 1 malillugu ulloq 19. november Qasigiannguani tu-

nisinissamut periarfissat pillugit Naalakkersuisunut apeqqutinik saqqummiussaqarputit.  

 

Apeqqutigisatit matumuuna tullinnguuttuni akissuteqarfigineqarput. 

 

Apeqqutit: 
 
1. Ukiussamut Royal Greenland-ip suliffissua Qasigiannguaniittoq qanoq pilersaarute-

qarfigineqarpa? 
2. Qerititsivik immerlualaarneqarluni minnerpaamik qaammatini 3-ni 4-ni ataavartumik 

inunnut 120-nut suliaqartitsisartoq ukiut siulii assigalugit immerniarneqarnerluni?  
3. Qeqertarsuup tunuaniit suliassanik immersorniarsinnaanera ajornartorsiutigineqar-

pat avannaanni ulikkaartuunnginnissaq siunertaralugu qeritiinnakkat nunami suliaa-
sinnaaneri siunertaralugu qanormita iliuuseqalersaarpat?  

 
Akissutit: 
 
1 pillugu) 

 
Royal Greenlandimit nalunaarutigineqarpoq Qasigiannguani suliffissuarmi qaleralin-
nik qerisunik tunisassiornissaq pilersaarutaasoq. Qasigiannguanut ukiumut tunisas-
siassat 650 tonsit avataasiorluni aalisarnermeersut tulaanneqartarput. 
Aalisarsinnaanermut akuersissutit aqqutigalugit aallaqqaataaniilli tulaassisussaati-
taaneq atorneqalermat siusinnerusukkut Qasigiannguanut 1.300 tonsit tulaanneqar-
simapput.   

 
Tamanna sumiiffinnut aalajangersimasunut pinngitsaaliissutaajunnaarsillugu tulaas-
sisussaatitaanermut kingusinnerusukkut allanngortinneqarpoq. Tamannalu Polar 
Seafoodip massakkut Aasiannut tulaassisalerneranik kinguneqarpoq, taamaalillutil-
lu Qasigiannguanut tulaanneqartut annertussusiat affaannanngorsimallutik.    
 
Qalerallit tulaanneqartussaatitaasut avataasiorluni aalisarnermeersut saniasigut 
Qasigiannguani tunisassiorfiup sinerissap qanittuani aalisarnermi qalerallit saarulliil-
lu tulaanneqartut tunisassiarisarpai 
 
Royal Greenlandimit oqaatigineqarpoq tunisassiassat ukiuunerani suleqatigiinnit 
ataatsinit suliarineqarsinnaanissaat naatsorsuutaasoq.  
 
 

2 pillugu) 
 
Apeqqut 1-imut akissut takuuk. Royal Greenlandip aalisakkat tulaanneqartussaati-
taasut tamarluinnangajaasa Qasigiannguani tigusareerpai, taamaammallu ukiuune-
ranut tunisassiassanik quersuaq ulikkaangajalluinnarsimavoq. Royal Greenland-ip 

ukiuunerani suleqatigiit ataatsit sulisorisinnaassavai.  Taakkualu sulisartut 60-70-it 
missaanniipput.  
 

3 pillugu) 
 
Uummannami Upernavimmilu qerititsiviit umiarsuaqartillugu ingerlaavartumik imaar-
neqartarput. Umiarsuaqartuartillugu qerititsiviit imassaqartuassapput. Qerisunut 
toqqorsiviit ukiuunerani ulikkaarneqartarput, umiarsuarnik assartuisoqanngikkaa-
ngat. Qerisunut toqqorsiviit Avannaaniittut Qeqertarsuullu Tunuaniittut umiarsuassa-
qartinnagu imaarniartarnerat unammilligassaasarpoq. Royal Greenlandip tunisas-
siassat sikulertinnagu Uummannamiit Upernavimmiillu aallarunnissaat qulakkeer-
tarpaa, taamaalilluni ukiuunerani qerititsiviit ulikkaarneqanngitsoornissaat pinngit-
soortinniarlugu.  Qerisunut toqqorsiviit imarisaat  tamakkerlugit umiarsuaq kingulleq 
atorlugu imaarneqartarput. Royal Greenland maannamut pilersaaruteqanngilaq 
allanit Qasigiannguinut tunisassiassanik nuussinissamik, takuuk, akissuteqaat 1.   

 
 
Inuulluaqqusillunga 

